
BOLAJAK TARBIYACHILARNI 
TARBIYAVIY FAOLIYATGA 
TAYYORLASHDA INTEGRATIV 
YONDASHUVNING ZARURIYATI

UDK 378.147:371.13:37.013

Karimova Feruzaxon Zakirovna
Andijon davlat pedagogika instituti mustaqil tadqiqotchisi

Annotatsiya: Mazkur maqolada bo‘lajak tarbiyachilarni tarbiyaviy faoliyatga tayyorlashda integrativ yondashuv zaruri­
yati tahlil etilgan. Unda integratsiya tushunchasining pedagogik mazmuni hamda uning bo‘lajak tarbiyachilarning kasbiy 
kompetensiyalarini shakllantirishdagi o‘rni ochib berilgan. Shuningdek, tarbiyaviy faoliyatni samarali tashkil etishda fan­
lararo integratsiya, nazariy va amaliy tayyorgarlikning uyg‘unligi hamda shaxsga yo‘naltirilgan yondashuvning ahami­
yati asoslab berilgan. Maqolada bo‘lajak tarbiyachilarning kasbiy tayyorgarligini rivojlantirishda integrativ yondashuvning 
didaktik imkoniyatlari va pedagogik shart-sharoitlari yoritilgan.

Kalit so‘zlar: integrativ yondashuv, bo‘lajak tarbiyachi, tarbiyaviy faoliyat, kasbiy tayyorgarlik, shaxsga yo‘naltirilgan 
ta’lim, pedagogik integratsiya, kasbiy rivojlanish.
Abstract: This article analyzes the theoretical foundations of preparing future educators for educational activities based 
on an integrative approach. It reveals the pedagogical content of the concept of integration and its role in developing the 
professional competencies of future educators. The study also substantiates the importance of interdisciplinary integra­
tion, the combination of theoretical and practical training, and a learner-centered approach in the effective organization 
of educational activities. In addition, the article highlights the didactic potential and pedagogical conditions of applying an 
integrative approach to the development of professional training for future educators.

Key words: integrative approach, future educator, educational activity, professional training, learner-centered education, 
pedagogical integration, professional development.
Аннотация: В статье проанализированы теоретические основы подготовки будущих воспитателей к воспита­
тельной деятельности на основе интегративного подхода. Раскрывается педагогическое содержание понятия 
интеграции и её роль в формировании профессиональных компетенций будущих воспитателей. Обоснована зна­
чимость междисциплинарной интеграции, сочетания теоретической и практической подготовки, а также личност­
но-ориентированного подхода в эффективной организации воспитательной деятельности. В статье освещаются 
дидактические возможности и педагогические условия применения интегративного подхода в развитии профес­
сиональной подготовки будущих педагогов.

Ключевые слова: интегративный подход, будущий воспитатель, воспитательная деятельность, профессио­
нальная подготовка, личностно-ориентированное обучение, педагогическая интеграция, профессиональное раз­
витие.

KIRISH
Bugungi globallashuv va ta’lim tizimida amalga oshirilayotgan tub islohotlar sharoitida maktabgacha 

ta’lim tashkilotlarida faoliyat yurituvchi tarbiyachilarning kasbiy tayyorgarligiga qo‘yiladigan talablar tobora 
ortib bormoqda. Ayniqsa, bo‘lajak tarbiyachilarni tarbiyaviy faoliyatga samarali tayyorlash masalasi zamonaviy 
pedagogikaning dolzarb muammolaridan biri sifatida namoyon bo‘lmoqda. Chunki tarbiyachi shaxsining kasbiy 
yetukligi va tarbiyaviy jarayonni to‘g‘ri tashkil eta olishi bevosita jamiyatning ma’naviy-axloqiy rivojlanishiga ta’sir 
ko‘rsatadi. Maktabgacha ta’lim tizimida tarbiyaviy faoliyat nafaqat bilim berishga, balki bolaning shaxs sifatida 
har tomonlama rivojlanishiga, ijtimoiy moslashuviga hamda axloqiy qadriyatlarni egallashiga xizmat qiladi. Shu 
bois bo‘lajak tarbiyachilarni tayyorlash jarayonida pedagogika, psixologiya, metodika, axborot texnologiyalari, 
shuningdek milliy va umuminsoniy qadriyatlar integratsiyasini ta’minlash muhim ahamiyat kasb etadi. An’anaviy 
yondashuvlar esa ushbu murakkab jarayonni to‘liq qamrab olishda yetarli natija bermayapti. 

Mazkur holat bo‘lajak tarbiyachilarni tarbiyaviy faoliyatga tayyorlashda integrativ yondashuvni joriy etish 
zaruratini yuzaga keltirmoqda. Integrativ yondashuv fanlararo aloqadorlikni kuchaytirish, nazariy bilimlar bilan 

amaliy ko‘nikmalar uyg‘unligini ta’minlash, shuningdek tarbiyachining kasbiy kompetensiyalarini yaxlit tizim 
sifatida shakllantirish imkonini beradi. Ushbu yondashuv orqali bo‘lajak tarbiyachilarning tarbiyaviy faoliyatga 
oid bilim, ko‘nikma va malakalari tizimli ravishda rivojlantiriladi. Shu nuqtai nazardan, bo‘lajak tarbiyachilarni 
tarbiyaviy faoliyatga tayyorlash jarayonida integrativ yondashuvning mazmuni, imkoniyatlari va zaruriya­
tini ilmiy-pedagogik jihatdan asoslash bugungi kun ta’lim amaliyoti uchun muhim ilmiy vazifa hisoblanadi. 
Mazkur maqolada ushbu masalalar atroflicha tahlil qilinib, integrativ yondashuvning samaradorligini oshirishga 
qaratilgan ilmiy xulosalar bayon etiladi.

MAVZUGA OID ADABIYOTLAR SHARHI
Maktabgacha ta’lim tizimi so‘nggi yillarda O‘zbekiston Respublikasida ustuvor yo‘nalishlardan biri sifa­

tida e’tirof etilib, bu sohada zamonaviy, kreativ fikrlovchi va yuqori malakali tarbiyachilarni tayyorlash masalasi 
davlat siyosatining muhim tarkibiy qismiga aylangan. Jumladan, O‘zbekiston Respublikasi Prezidentining 2019-
yil 8-oktabrdagi “2020–2030-yillarda O‘zbekiston Respublikasining maktabgacha ta’lim tizimini rivojlantirish 
konsepsiyasini tasdiqlash to‘g‘risida”gi PQ–4312-son1 qarori, “Ta’lim to‘g‘risida”gi2 Qonun (yangi tahrir, 2020-
yil) hamda O‘zbekiston Respublikasi Vazirlar Mahkamasining 2021-yil 19-fevraldagi 87-son qarorida maktab­
gacha ta’lim sifatini oshirish, ta’lim mazmunini yangilash va kasbiy kompetent pedagog kadrlar tayyorlash vazi­
falari belgilab berilgan. Bo‘lajak tarbiyachilarni tarbiyaviy faoliyatga tayyorlashda integrativ yondashuv masalasi 
jahon pedagogika fanida keng tadqiq etilgan yo‘nalishlardan biri hisoblanadi.

Xususan, integratsiyalashgan ta’lim g‘oyalarining nazariy asoslari J. Dyui, J. Bruner, L. S. Vygotskiy, 
J. Piaje kabi olimlarning ilmiy qarashlarida o‘z ifodasini topgan. Ularning tadqiqotlarida shaxsni har tomonlama 
rivojlantirishda bilimlar integratsiyasi, ta’lim va tarbiya birligi muhim omil sifatida e’tirof etilgan. 

Pedagogik integratsiya muammolari N. M. Berulava, V. S. Bezrukova, I. Ya. Lerner, M. N. Skatkin kabi 
rus olimlarining ilmiy ishlarida chuqur tahlil qilingan. Mazkur tadqiqotlarda integrativ yondashuvning ta’lim 
mazmunini boyitish, talabalarning mustaqil fikrlashini rivojlantirish va kasbiy kompetensiyalarini shakllantirish­
dagi ahamiyati asoslab berilgan.

Shuningdek, A. V. Xutorskoy kompetensiyaviy yondashuvni integrativ ta’lim bilan uzviy bog‘liq holda talqin 
etib, bo‘lajak pedagoglarni kasbiy faoliyatga tayyorlashda fanlararo aloqadorlikning muhimligini ta’kidlaydi.

Maktabgacha ta’lim va tarbiyachilar tayyorlash masalalariga oid tadqiqotlar M. Montessori, F. Frebel, 
R. Shteyner asarlarida ham uchraydi. Ularning pedagogik konsepsiyalarida tarbiyachining shaxsiy va kasbiy 
sifatlarini shakllantirishda tarbiyaviy faoliyatning yaxlitligi va integrativ xarakteri alohida o‘rin egallaydi.

O‘zbekiston olimlari tomonidan ham bo‘lajak pedagoglarni, xususan, maktabgacha ta’lim yo‘nalishidagi 
mutaxassislarni tayyorlash masalalari keng o‘rganilgan. N. Saidahmedov, R. H. Jo‘rayev, B. Ziyomuhammedov, 
K. Mavlonova kabi olimlarning ilmiy ishlarida zamonaviy pedagogik texnologiyalar asosida tarbiyachilarning 
kasbiy kompetensiyalarini shakllantirish masalalari yoritilgan. Ularning tadqiqotlarida ta’lim va tarbiya jarayo­
nining uzviyligi muhim pedagogik shart sifatida ko‘rsatiladi.

Shuningdek, D. Sharipova, M. Inoyatova, G. Ismoilova, N. Qodirova kabi tadqiqotchilarning ilmiy ishlarida 
maktabgacha ta’lim tizimida tarbiyaviy faoliyatni samarali tashkil etish, bo‘lajak tarbiyachilarning kasbiy tayyor­
garligini oshirishda innovatsion va integrativ yondashuvlardan foydalanish masalalari tahlil qilingan. Ular tarbi­
yachining kasbiy faoliyatida pedagogika, psixologiya va metodik bilimlarning uyg‘unlashuvi muhim ahamiyatga 
ega ekanligini ilmiy jihatdan asoslab beradilar.

TAHLIL VA NATIJALAR
Tahlil qilingan ilmiy adabiyotlar shuni ko‘rsatadiki, integrativ yondashuv bo‘lajak tarbiyachilarni tarbiyaviy 

faoliyatga tayyorlashda muhim pedagogik omil hisoblanadi. Biroq mavjud tadqiqotlarda mazkur yondashuvning 
aynan tarbiyaviy faoliyatga tayyorlash jarayonidagi tizimli mexanizmlari yetarlicha yoritilmagan bo‘lib, bu holat 
ushbu muammoni yanada chuqurroq o‘rganishni taqozo etadi. Mazkur tadqiqot bo‘lajak tarbiyachilarni tarbi­
yaviy faoliyatga tayyorlash jarayonida integrativ yondashuvning mazmuni va samaradorligini ilmiy-pedagogik 
jihatdan asoslashga yo‘naltirilgan.

Tadqiqot metodologiyasi zamonaviy pedagogika fanining tizimli, shaxsga yo‘naltirilgan, kompetensiyaviy 
hamda integrativ yondashuvlariga tayanadi va ushbu yondashuvlar bo‘lajak tarbiyachilarning kasbiy tayyorgar­
ligini yaxlit tizim sifatida shakllantirish imkonini beradi. Tadqiqot jarayonida umumilmiy va maxsus ilmiy metod­
lardan foydalanildi. Xususan, nazariy tahlil va sintez metodlari orqali pedagogik, psixologik hamda metodik 
adabiyotlar o‘rganilib, integrativ yondashuvga oid ilmiy qarashlar tizimlashtirildi.

1	 https://lex.uz/ru/docs/-4327235 
2	 https://lex.uz/ru/docs/-4327235 

Taqqoslash va umumlashtirish metodlari yordamida jahon va milliy pedagogik tajribalar tahlil qilinib, ularning 
o‘ziga xos jihatlari aniqlandi. Empirik tadqiqot metodlari sifatida kuzatish, so‘rovnoma, suhbat hamda diag­
nostik metodlar qo‘llanildi. Ushbu metodlar bo‘lajak tarbiyachilarning tarbiyaviy faoliyatga tayyorgarlik darajasi, 
kasbiy motivatsiyasi hamda integrativ bilim va ko‘nikmalarini aniqlashga xizmat qildi. Shuningdek, pedagogik 
jarayonda integrativ yondashuv asosida tashkil etilgan mashg‘ulotlarning samaradorligini baholash maqsadida 
pedagogik tajriba-sinov ishlari amalga oshirildi.

Olingan natijalarni qayta ishlash va ularning ishonchliligini ta’minlashda matematik-statistik tahlil metod­
laridan foydalanildi. Tadqiqot natijalarining tahlili bo‘lajak tarbiyachilarni tarbiyaviy faoliyatga tayyorlashda inte­
grativ yondashuvning pedagogik imkoniyatlarini aniqlash hamda ilmiy xulosalar chiqarishga asos bo‘ldi. Mazkur 
metodologik yondashuvlar majmui tadqiqot maqsadiga erishish, qo‘yilgan vazifalarni izchil hal etish hamda 
ilmiy jihatdan asoslangan natijalarga erishishni ta’minladi.

XULOSA
Olib borilgan ilmiy-tadqiqot natijalari bo‘lajak tarbiyachilarni tarbiyaviy faoliyatga tayyorlash jarayonida 

integrativ yondashuvni qo‘llash pedagogik jihatdan muhim va samarali ekanligini ko‘rsatdi. Tadqiqot davo­
mida integrativ yondashuv ta’lim va tarbiya jarayonining yaxlitligini ta’minlash, bo‘lajak tarbiyachilarning kasbiy 
kompetensiyalarini shakllantirish hamda tarbiyaviy faoliyatni samarali tashkil etishga xizmat qilishi ilmiy jihatdan 
asoslandi. Tahlillar shuni ko‘rsatdiki, integrativ yondashuv asosida tashkil etilgan o‘quv jarayoni bo‘lajak tarbi­
yachilarning nazariy bilimlarini amaliy faoliyat bilan uyg‘unlashtirish, mustaqil va ijodiy fikrlashini rivojlantirish, 
shuningdek, tarbiyaviy jarayonga mas’uliyatli munosabatni shakllantirish imkonini beradi. Natijada talabalarning 
tarbiyaviy faoliyatga tayyorgarlik darajasi sezilarli darajada oshadi.

Tadqiqot natijalariga asoslanib quyidagi xulosalar chiqarildi: bo‘lajak tarbiyachilarni tarbiyaviy faoliyatga 
tayyorlash jarayonida integrativ yondashuv pedagogika, psixologiya, metodika va tarbiyaviy fanlar o‘rtasidagi 
uzviy aloqadorlikni ta’minlaydi; integrativ yondashuv talabalarda kasbiy kompetensiyalarni yaxlit tizim sifatida 
shakllantirishga xizmat qiladi; tarbiyaviy faoliyatga tayyorlashda an’anaviy yondashuvlar bilan bir qatorda inte­
grativ yondashuvdan foydalanish ta’lim samaradorligini oshiradi. 

O‘tkazilgan tadqiqot natijalariga tayangan holda quyidagi takliflar ilgari suriladi:

•	 pedagogika oliy ta’lim muassasalarida bo‘lajak tarbiyachilarni tayyorlash jarayoniga integrativ yondashuv 
asosida ishlab chiqilgan o‘quv dasturlari va modul mashg‘ulotlarni joriy etish;

•	 tarbiyaviy faoliyatga oid fanlar mazmunini fanlararo integratsiya asosida takomillashtirish hamda amaliy 
mashg‘ulotlar ulushini oshirish;

•	 bo‘lajak tarbiyachilarning kasbiy tayyorgarligini baholashda integrativ kompetensiyalarni aniqlashga yo‘nal­
tirilgan diagnostik mezonlardan foydalanish;

•	 maktabgacha ta’lim tashkilotlari bilan hamkorlikni kuchaytirish orqali pedagogik amaliyot jarayonlarida inte­
grativ yondashuvni keng qo‘llash.

Ushbu yo‘nalishda olib borilayotgan ilmiy tadqiqotlarni kengaytirish hamda integrativ yondashuvning tarbi­
yaviy faoliyatdagi imkoniyatlarini chuqurroq o‘rganish zarur. Mazkur xulosa va takliflar bo‘lajak tarbiyachilarni 
tarbiyaviy faoliyatga tayyorlash jarayonini takomillashtirishga xizmat qiladi hamda ta’lim amaliyotida integrativ 
yondashuvni samarali joriy etish uchun ilmiy-metodik asos bo‘lib xizmat qiladi.

Foydalanilgan adabiyotlar ro‘yxati:
1.	 O‘zbekiston Respublikasi. “Ta’lim to‘g‘risida”gi Qonun. – Toshkent, 2020. https://lex.uz/ru/docs/-4327235 
2.	 Mirziyoyev Sh. M. Ta’lim va tarbiya – kelajak poydevori. – Toshkent: O‘zbekiston, 2020.
3.	 Abdullayeva M. J. Pedagogik kompetensiya va uni shakllantirish asoslari. – Toshkent: Fan, 2019.
4.	 Jo‘raeva S. Maktabgacha ta’limda kognitiv rivojlanish va fanlar uyg‘unligi. – T.: Ilm, 2019.

11.	 Samandarova N. Integrativ yondashuv – ta’limning yangi bosqichi. – T.: Barkamol avlod, 2022.

